
22, అక్టోబర్ 2026, గురువారం భారత్ సమాచార్

వలిగొండలో అన్నదాన కార్యక్రమం

భారత్ సమాచార్, యాదాద్రి భువనగిరి జిల్లా: ఆకలితో

ఉన్నవారికి అన్నం పెట్టడం కంటే గొప్ప సేవ మరొకటి

లేదనే భావనతో వలిగొండ మండల కేంద్రంలో సాయిబాబా

ట్రస్టు ఆధ్వర్యంలో ప్రతి గురువారం అన్నదాన కార్యక్రమాన్ని

నిర్వహిస్తున్నారు. సాయిబాబా ఆశీస్సులతో భక్తులకు,

అవసరమైన వారికి అన్నదానం చేస్తూ  ట్రస్టు సభ్యులు సేవా
కార్యక్రమాన్ని నిరంతరాయంగా కొనసాగిస్తున్నారు.

ప్రతి గురువారం నిర్వహిస్తున్న ఈ అన్నదాన కార్యక్రమం

ద్వారా సేవాభావాన్ని చాటుతున్నారు. భక్తి తో పాటు

మానవత్వానికి ప్రాధాన్యతనిస్తూ , ఆకలితో ఉన్నవారికి

ఆహారం అందించాలనే సంకల్పంతో ట్రస్టు సభ్యులు

ముందుకు సాగుతున్నారు. ఈ కార్యక్రమానికి పలువురు

దాతలు తమ వంతు సహాయ సహకారాలు అందిస్తూ

అన్నదాన సేవలో భాగస్వాములవుతున్నారు.

సాయిబాబా ట్రస్టు అధ్యక్షుడు గౌరిశెట్టి  అశోక్, కార్యదర్శి

పంజాల రమేష్, కోశాధికారి చీకటి మల్ల వెంకటేశ్వర్లు ,

ఎగ్జి క్యూటివ్ మెంబర్ నువ్వుల శ్రీనివాస్‌తో పాటు పలువురు

దాతల సహకారంతో ఈ కార్యక్రమం కొనసాగుతోంది.

దాతల తోడ్పాటుతో అన్నదాన సేవను విజయవంతంగా

నిర్వహిస్తూ , మరింత మందికి ఆహారం అందించేలా కృషి

చేస్తున్నారు.

అన్నదానం మహాదానం అనే నమ్మకంతో చేపడుతున్న ఈ
సేవా కార్యక్రమం సమాజంలో దాతృత్వ భావనను

పెంపొందించడంతో పాటు ఆధ్యాత్మిక విలువలను

చాటుతోంది. భక్తి , మానవత్వం, సేవా స్ఫూర్తి తో

కొనసాగుతున్న ఈ కార్యక్రమానికి దాతలు తమ

సహకారాన్ని అందిస్తూ  అన్నదాన సేవ నిరంతరాయంగా

కొనసాగేందుకు తోడ్పడుతున్నారు.

